
客家語 ▼  現代詩 ▼  教師組

【得獎感言】
時時與人為善，創造善的循環與正能量。

很開心，謝謝評審委員的青睞，讓第一次用客語寫作的我有莫大的信心，也想創作出

更多屬於客家人文風情的作品。

廖 文 麗 女士
得獎作品 / 

秋个柿紅（海陸腔）

作  品  集

𠊎企在紅柿仔樹下

看著滿樹枝个柿仔漸漸變紅

九降風吹了又吹

一年又來到秋天个時節

幾年前，你摎工廠遷移去大陸

留𠊎、阿姆、細人仔在屋下

本成講好半年轉來一擺

你講著正過去發展	愛當打拚

又變過年轉來一擺

慢慢，現下變無轉來咧

九降風

吹到人个頭那毛	纏繞打結

像𠊎个心肝亂茫茫

看个柿仔

一日又過一日

由青色轉成紅色

像𠊎對你个思念

一層深過一層

秋个柿紅

作  品  集

想起頭擺

你摎𠊎去柿仔園約會

你講𠊎紅紅个面頰卵

就像該紅柿

𠊎毋敢看你

目珠角斯看著一隻隻个紅柿像燈籠掛在樹頭

還有聽著心臟哱哱跳个聲

你幾時會轉來？

𠊎愛恁般來望呀

𠊎僇細人仔會帶幾隻紅柿去機場接你

僇你講講今年紅柿仔豐收个情形


